
Uttanríkis- og vinnumálaráðið 
 

 
 

 

Dagfesting:  

 

 

6. januar 2025 

Mál nr.: 23/25394 

Málsviðgjørt: jd 

Ummælistíð: 6. januar-3. 

februar 2025 

Eftirkannað: Lógartænastan 

dagfestir  

 

 

 

 

Uppskot til 

 

Kunngerð 

um 

at umsita landsjørð o.a. 

 

 

 

Við heimild í § 2, stk. 4, § 4, stk. 1 og 9, § 

5, stk. 1, § 7 a, stk. 5, § 9 b, stk. 1, og § 11 

í løgtingslóg nr. 45 frá 15. mai 2007 um 

landsjørð, sum broytt við løgtingslóg nr. 

98 frá 1. november 2007, løgtingslóg nr. 

102 frá 25. november 2008, løgtingslóg nr. 

47 frá 17. mai 2011, løgtingslóg nr. 65 frá 

17. mai 2013, við løgtingslóg nr. 66 frá 15. 

mai 2014. løgtingslóg nr. 194 frá 23. 

desember 2018 og løgtingslóg nr. xx frá 

xx.xx. 2025, verður ásett: 

 

Festitreytir og festileiga 

§ 1. Í festibrævinum skulu verða tilskilað  

rættindi og skyldur festarans, undir hesum 

hvat festið fevnir um, hvat innstøðan er 

o.a. viðkomandi upplýsingar.  

Stk. 2. Virðið á innstøðu verður sett við 

støði í mettum marknaðarvirði fyri seyð, 

neyt og ross. 

Stk. 3. Festileigan verður ásett samsvarandi 

gongdin í brúkaraprístalinum síðani 1940 

og verður dagførd triðja hvørt ár. 

Festileiga verður goldin eina ferð um árið. 

 

Krøv um jarðarbrúkskunnleika 

§ 4. Tilstundandi festari skal hava lokið 

útbúgving, sum í minsta lagi er seks 

mánaðir til longdar, frá landbúnaðarskúla 

ella øðrum skúla, sum Búnaðarstovan 

hevur góðkent, eins og tilstundandi festari 

hava hava í minsta lagi tvey ára royndir frá 

arbeiði í landbúnaðinum. 

Stk. 2. Víkjast kann frá kravinum í stk. 1, 

um talan er um festi, sum ikki hevur 

mjólkneyt, og sum hevur færri enn 50 

áseyðir, um tilstundandi festari hevur í 

minta lagi fimm ára royndir frá arbeiði í 

landbúnaðinum.  

 

Undantak frá bústaðarskylduni 

§ 5. Undantak frá bústaðarskylduni kann 

latast eftir umsókn, um frástøðan millum 

bústað festarans og festið er í mesta lagi 

ein tími og ferðasambandið so mikið 



støðugt, at mett verður, at festarin á 

nøktandi hátt kann røkja festið. 

Stk. 2. Undantak frá bústaðarskylduni kann 

eisini latast, um umsøkjarin í avmarkað 

tíðarskeið má flyta í útbúgvingarørindum, 

arbeiðsørindum ella sjúkraørindum.  

Stk. 3. Undantak eftir stk. 2 er treytað av, 

at festarin sjálvur hevur ábyrgdina av 

festinum ta tíðina, hann er burtur, og 

treytað av, at festarin vísir á annað fólk, 

sum hevur neyðugar førleikar og royndir at 

røkja festið. 

 

At leiga út landsjørð 

§ 6. Festari, sum leigar lendið út, skal gera 

leigusáttmála, sum ásetur treytir um m.a. 

áramál, leigugjald, hegnskyldu, ætlað brúk 

o.a. Búnaðarstovan skal góðkenna 

leigusáttmálan. 

Stk. 2. Leigugjaldið fyri lendi til 

fóðurframleiðslu verður ásett í mun til tað 

landbúnaðarvirðið, sum lendi hevur hjá 

festaranum. 

Stk. 3.Ásetingin í stk. 1 er eisini galdandi, 

tá Búnaðarstovan sjálv leigar út lendið til 

fóðurframleiðslu o.tíl. eftir § 7, stk. 2, í 

løgtingslógini. 

 

Keypsprísur fyri landsjørð 

§ 7. Búnaðarstovan kann selja landsjørð 

fyri prísin, ásettur í skjali A.  

Stk. 2. Prísurin, nevndur í skjali A verður 

endurskoðaður triðja hvørt ár og stillaður 

eftir prísgongdini á jørð. 

Stk. 3. Búnaðarstovan kann í serligum 

førum víkja frá ásetta prísinum. 

 

Leigukostnaður 

§ 8. Leigukostnaðurin fyri traðir, 

neystagrundir o.o. øki verður goldin eina 

ferð um árið soleiðis: 

1) Traðir og traðarstykki: Kr. 634.  

2) Neystagrund: Kr. 250.  

3) Økið til transformatorstøð, mastrar og 

antennur, sum ikki er girt av: Kr. 634, 

4) Øki til størri anlegg, t.d. vindmyllur. 

sólsellur, aling o.a.: Kr. 4,36 fyri 

fermeturin, tó í minsta lagi kr. 7.222. 

5) Onnur lendi í styttri áramál: Kr. 7.222. 

6) Leigugjald fyri grundstykkir til 

húsabygging, vinnuendamál, 

ítróttarendamál, frítíðarendamál og 

almenn endamál verður ásett í mun til 

søluvirði. 

Stk. 2. Kostnaðurin, nevndur í stk. 1, 

verður endurskoðaður triðja hvørt ár og 

leigan og leiguusáttmálarnir verða 

dagførdir samsvarandi við átekning.   

 

Sakargjøld 

§ 9. Fyri at selja jørð, at fremja makaskifti, 

og marknaumskipan, strika ítak og at 

góðkenna festaraskifti og sáttmálar verða 

ásett hesi gjøld:  

1) Fyri at selja, strika ítak, fremja 

makaskifti, fremja marknaumskipan 

av grundstykkjum, ið eru upp til 500 

fermetrar til støddar: Kr. 2.534. 

2) Fyri at selja, strika ítak, fremja 

makaskifti, fremja marknaumskipan 

av grundstykkjum, ið eru oman fyri 

500 fermetrar til støddar: 1,5% av 

keypskostnaðinum, tó í minsta lagi kr. 

2.534. 

3) Makaskifti: Kr. 2.534. 

4) Marknaumskipan: Kr. 1.140. 

5) Strika ítak og átekna skeyti: Kr. 1.140. 

6) Býarhegn og vetrarfriðing: Kr. 6.335. 

7) Festaraskifti: Kr. 3.801. 

8) Leigusáttmálar og ískoyti til 

leigusáttmálar: Kr. 1.267. 

9) Leingjan av leigusáttmála: Kr. 634. 

10) Fyri leigusáttmála millum 

Búnaðarstovuna og kommunu um 

lendi til almannagagnligt endamál: Kr. 

6.335 um árið. 

 

Endurgjald fyri mist bit og mista 

fóðurframleiðslu 

§ 10. Endurgjald fyri mist bit verður ásett 

soleiðis:  

1) Dyrkað lendi: Kr. 5,07 fyri fermeturin.  

2) Ódyrkað lendi og hagalendi: Kr. 0,89 

fyri fermeturin.  

 

§ 11. Endurgjald fyri mista 

fóðurframleiðslu á dyrkaðum lendi er kr. 

2,28 fyri fermeturin.  



Stk. 2. Endurgjald verður veitt fyri eitt ár. 

Er víddin størri enn ein hektarur, verður 

endurgjald veitt fyri tvey ár.  

Stk. 3. Endurgjaldið eftir §§ 9 og 10 verður 

endurskoðað í minsta lagi triðja hvørt ár. 

 

Gildiskoma 

§ 12. Henda kunngerð kemur í gildi 1. juli 

2025 og samstundis fer úr gildi kunngerð 

nr. 95 frá 23. november 2007 um umsiting 

av landsjørð.i 

 

 

 

Uttanríkis- og vinnumálaráðið, dagfesting 

 

 

Høgni Hoydal  

landsstýrismaður 

 

 

/ Herálvur Joensen 

 

  



Skjal 1 

 

Prísir fyri almenna jørð (kostnaður fyri fermeturin)  

 

 

 A 

 

Hagi, sum ikki 

er gott bit, og 

sum ikki er 

dyrkingarbærur 

 

B 

 

Góð hagajørð 

og hagi, sum 

kann dyrkast  

C 

 

Velt lendi og 

væl dyrkingar-

bært lendi, sum 

liggur væl fyri  

  

D 

 

Gott lendi (lendi 

C), sum liggur 

serliga væl fyri  

Økið 1 

 

Kr. 113 Kr. 139 Kr. 174 Eftir meting 

Økið 2  

 

Kr. 90 Kr. 111 Kr.139 Eftir meting 

Økið 3  

 

Kr. 73 Kr. 90 Kr.113 Eftir meting 

Økið 4  

 

Kr. 57 Kr. 70 Kr. 87 Eftir meting 

 

 

Økið 1: Tórshavn 

Økið 2: Onnur miðstaðarøki  

Økið 3: Størri bygdir  

Økið 4: Smærri bygdir, lendi millum bygdir, útjaðari og útoyggjar  

 

 

 

 

 

 

 

 

 

 
i Broytingar í uppskoti til kunngerð um at umsita landsjørð í mun til galdandi kunngerð um umsiting av 

landsjørð:  

 

• Festileiga verður ásett í kunngerð  

• Undantøk til krøv um jarðarbrúkskunnleika eru avmarkað 

• Neyvari ásetingar um leigusáttmálar  

• Keypskostnaður, leigukostnaður og sakargjøld eru dagførd 

• Endurgjald fyri mist bit og mista fóðurframleiðslu eru dagførd  

 


